
(Наманган, Узбекистон)
КИЧИК БИЗНЕСДА АҲОЛИ БАНДЛИГИНИ ОШИРИШ
Аҳоли бандлигини таъминлаш жамият ижтимоий-иқтисодий ривожланишининг энг муҳим шартларидан бири ҳисобланиб, иқтисодиётда алоҳида аҳамият касб этади. Ўзбекистонда аҳолини иш билан таъминлашни янада яхшилаш ва унинг фаровонлигини оширишнинг энг муҳим йўналишларидан бири бу – кичик бизнес ва хусусий тадбиркорликни ривожлантириш ҳисобланади. Хусусан, Ўзбекистон Республикаси Президенти И.А.Каримов: “аҳоли бандлигини таъминлаш ва янги иш ўринларини ташкил қилиш муаммосини ҳал этиш ... яқин истиқболда мамлакатимизни муваффақиятли ва барқарор ривожлантиришнинг алоҳида устивор йўналиши ва ҳеч муболағасиз энг муҳим шартидир”, - деб таъкидлаб ўтишлари мазкур вазифанинг долзарблигини белгилаб беради.  
Тадбиркорлик фаолиятини ривожлантириш бозор иқтисодиётининг асосий ҳаракатлантирувчи кучи ҳисобланган кичик мулкдорлар синфини шакллантиришга, мамлакатимиз бозорини истеъмол товарлари ва турли хизматлар билан бойитиш имкониятини яратишга, ҳар бир оила даромадини кўпайтиришда ҳамда янги иш ўринларини яратиш эвазига ишсизлик масаласини ҳал этишга замин яратади. Кичик бизнесда аҳоли бандлиги бошқа иқтисодий фаолият кўринишларидаги бандлик каби бандликнинг ижтимоий шакли сифатида тан олинмоқда. Айнан кичик бизнесда аҳоли бандлигини ошириш бугунги кунда мамлакатимизда муҳим ижтимоий вазифалардан бири ҳисобланган – ишсизлик муаммосини ҳал этиш имконини бермоқда.
Жумладан, республикамизда кичик бизнес ва хусусий тадбиркорликни ривожлантиришни рағбатлантириш бўйича кўрилган чора-тадбирлар натижасида фермер ва деҳқон хўжаликларини ҳисобга олмаганда 2014 йилда 20 мингдан зиёд янги кичик бизнес субъектлари ташкил этилди ёхуд уларнинг бугунги кундаги умумий сони эса 195 мингдан зиёдни ташкил этмоқда.

Ялпи ички маҳсулотни шакллантиришда кичик бизнес ва хусусий тадбиркорлик соҳасининг улуши 56 фоизга, саноат маҳсулотлари ишлаб чиқаришда 31,1 фоизга ўсди.

2014 йилда кичик бизнес ва хусусий тадбиркорлик соҳасида 480 мингдан ортиқ янги иш ўрни ташкил этилди. Бу республикамизда яратилган жами иш ўринларининг қарийб ярми демакдир. Бугунги кунда иқтисодиётнинг ушбу секторида иш билан банд бўлган аҳолининг 76,5 фоиздан зиёди меҳнат қилмоқда.

Аҳоли бандлигини таъминлаш, аввало, касб-ҳунар коллежлари ва олий ўқув юртлари битирувчиларини ишга жойлаштириш бўйича зарур шароитлар яратиш мамлакатимизда олиб борилаётган ижтимоий ҳамда ёшларга оид давлат сиёсатининг энг муҳим устувор йўналиши бўлиб қолмоқда. 

 
Ишлаб чиқаришни модернизация қилиш ва янгилаш, транспорт ва муҳандислик-коммуникация инфратузилмасини ривожлантириш, кичик бизнес ва хусусий тадбиркорликни тараққий эттиришни қўллаб-қувватлаш дастурларини амалга ошириш натижасида 2014 йилда мамлакатимизда 1 миллионга яқин иш ўрни ташкил этилди. Уларнинг 60 фоизи қишлоқ жойларда яратилган.
 
Жумладан, Наманган вилоятида кичик бизнес соҳасида банд аҳоли сони йил сайин ортиб бормоқда (1-диаграмма).
1-диаграмма

1-диаграммадан кўриниб турганидек, 2009-2013 йиллар давомида Наманган вилоятида кичик бизнес соҳасида банд аҳоли сони 706,8 минг кишига ёки 2009 йилган нисбатан 20,1 фоизга ошган. Бу даврда мазкур соҳада банд аҳоли сонининг ўртача йиллик ўсиш суръати 4,02 фоизни ташкил қилган.

Вилоятда аҳоли бандлигини таъминлаш ва иш ўринлари ташкил этиш муаммоларини изчил ҳал этишга қаратилган чора-тадбирларнинг амалга оширилиши натижасида вилоятдаги банд аҳоли сони 2013 йилда 14,2 фоизга ўсди ва деярли 108,9 минг кишига кўпайган.
2-диаграмма


[image: image2.png]HamaHran BHIOSTHA sKaMH 0aH[ aX0.Id COHHIA
HHCOAaTaH KHYNK GH3HeCHa GaHX aX0aH YIyMIHHHHT
¥3rapum auHaMEKacH ((ous)

80,2
77.8 78,7
771 "
75,1 75,7
73,9 74,3
731

2009 itmn 2010 imn 2011 imn 2012 imn 2013 imn

81

mV36ekuctoH 6Yiimua B HamaHraH BunoaTMaa




Вилоятда кичик бизнес ва хусусий тадбиркорлик жадал ривожланаётган соҳалардан бирига айланган. Биргина ўтган йилнинг ўзида 1140 та кичик бизнес субъекти ўз ишини бошлаб, мазкур секторда  фаолият кўрсатаётган корхоналарнинг умумий сони 12,3 мингтага етган. Бу, ўз навбатида, кичик бизнеснинг вилоят ялпи ҳудудий маҳсулотидаги улушини 79,5 фоизга етказиш имконини берди (3-диаграмма).
3-диаграмма

Вилоятда кичик бизнес соҳасида ишчи кучи бандлиги самарадорлигини таъминлаш учун қуйидаги йўналишларини кучайтириш мақсадга мувофиқдир:

· оилавий бизнес ва кичик хусусий корхоналарни ривожлантиришни жадаллаштиришни таъминлаш;

· мазкур мақсадларда микрокредитлаш тизимини рағбатлантириш;

· йирик саноат корхоналари ва нисбатан кичикроқ бўлган ишлаб чиқариш корхоналари билан касаначиликни кенгайтириш асосидаги кооперацияни ривожлантириш имкониятларидан кенг қамровли фойдаланиш;

· маҳаллий хом ашёни пухта қайта ишлашга ва тайёр, рақобатга бардошли маҳсулот ишлаб чиқаришга йўналтирилган енгил ва озиқ-овқатни қайта ишлаш саноатининг кўп меҳнат талаб қиладиган тармоқларини жадал ривожлантириш;

· хизмат кўрсатиш соҳаларини ривожлантириш, қишлоқ жойларида қишлоқ хўжалигига тааллуқли бўлмаган бандлик соҳаларини кенгайтириш масалаларини ҳал этишга эътиборни кучайтириш;

· ишсизларни касбий ўқитиш ва жамоат ишлари тизимларини такомиллаштириш билан шуғулланадиган хизматлар ишини фаоллаштириш;
· касб-ҳунар коллежлари битирув курсларининг ўқувчиларини аниқ корхоналарга бириктириш бўйича комплекс чораларни рўёбга чиқариш;
· кичик бизнес ва хусусий тадбиркорлик субъектларига, айниқса узоқ қишлоқ жойларда иш ўринлари ташкил этилишини назарда тутадиган лойиҳаларни молиялаштириш;
· ишсизларни, биринчи навбатда ёшларни, хотин-қизларни, имконияти чекланган шахсларни ишга жойлаштириш бўйича, жумладан уларни касбий қайта тайёрлаш, ҳақ тўланадиган жамоат ишларига, айниқса транспорт, йўл ёқаси ва ижтимоий инфратузилма объектлари қурилишига, қишлоқ жойларда намунавий лойиҳалар бўйича уй-жойлар қурилишига юбориш, шунингдек бўш иш ўринлари ярмаркаларини ўтказиш йўли билан амалий чора-тадбирлар амалга ошириш;
· вилоятд кичик бизнес ва хусусий тадбиркорликнинг ролини ошириш, уй меҳнати, оилавий тадбиркорлик, ҳунармандчиликни ривожлантириш, ёшларни тадбиркорлик фаолиятига жалб этишга алоҳида эътибор қаратиш.

Мазкур чора-тадбирларнинг амалга оширилиши иш билан бандлик даражасининг янада ошишига, аҳолининг ижтимоий муҳофазасининг кучайишига янада кенг йўл очиб беради.

				Ўзбекистон бўйича		Наманган вилоятида

		2009 йил		73.1		77.1

		2010 йил		73.9		77.8

		2011 йил		74.3		78.7

		2012 йил		75.1		80.2

		2013 йил		75.7		81

				Жами банд аҳоли сони		кичик бизнесда банд аҳоли сони

				Ўзбекистон бўйича		Наманган вилояти

		2013 йил		55.8		79.5






